
Imm. 2021/124: Ingerlatsiviit pillugit inatsisip allanngortinneqarnera pillugu inatsisini
assigiinngitsuni aalajangersakkat ilaasa kunngip peqqussutaatigut Kalaallit Nunaannut
atuutsilernissaannik Namminersorlutik Oqartussat akuersissuteqarnissaat pillugu Inatsisartut
aalajangiiffigisassaattut siunnersuut. (Piginnittuiit pillugit malittarisassianik piviusunngortitsineq
aamma aalajangersakkanik attuumassutilinnik nutarsaaneq)

Imm. 2021/125: Inuussutissarsiutigalugu aningaasaateqarfiit pillugit allannguutitut inatsisini
assigiinngitsuni  aalajangersakkat ilaasa kunngip peqqussutaatigut Kalaallit Nunaannut
atuutsilernissaat Namminersorlutik Oqartussat akuersissutegarnissaat pillugu Inatsisartut
aalajangiiffigisassaattut siunnersuut (Piginnittuiit pillugit malittarisassiat atuutsilerneri
aalajangersakkallu attuumassutillit nutarsarneri)

Imm. 2021/126: Sulliviit inuussutissarsiutitut ingerlatat ilaat pillugit inatsisip
allanngortinneqarneranut inatsisini  assigiinngitsuni  aalajangersakkat ilaat kunngip
peqqussutaatigut Kalaallit Nunaannut atuutsilernissaat pillugu Namminersorlutik Oqgartussat
akuersissutegarnissaat pillugu Inatsisartut aalajangiiffigisassaattut siunnersuut (Piginnittuiit
pillugit malittarisassiat atuutsilerneri aalajangersakkallu attuumassutillit nutarsarneri)

Imm. 2021/127: Aningaasaateqarfiit aamma peqatigiiffiit ilaat pillugit inatsisip
allanngortinneqarnissaanut inatsisit assigiinngitsut kunngip peqqussutaatigut Kalaallit
Nunaannut atuutsilersinneqarnissaat pillugu Namminersorlutik Ogartussat
akuersissutegarnissaat pillugu Inatsisartut aalajangiiffigisassaattut siunnersuut (Piginnittuiit
pillugit malittarisassiat atuutsilerneri aalajangersakkallu attuumassutillit nutarsarneri)
(Inuussutissarsiornermut, Niuernermut, Nunanut Allanut Silallu Pissutaata

Allangoriartorneranut Naalakkersuisoq)

Siumumiit imm. sisamaasut ataatsimoortillugit Inatsisartuni suliarinegartussanngorsimasut, tassa
imm. 124, 125, 126 aamma 127 ataatsimut imaattumik oqaaseqarfigissavagut.

Naalakkersuisup ~ saggummiussaanut  qujanaq aammalu inatsisitigut  ersarissaanerit
aaqgissuunneqgarnerannut qujanaq. Inatsisitigut aaqgissuussinerit naleqqussaanerillu Siumup
tamakkiisumik isumaanut naapertuuttuusut ogaatigissavarput. Ukuami Inatsisitigut aaqqissutissat
Inatsisartuni ilaasortaasimasup Henrik Fleischer Siumumeersup sagqummiuttarsimasarai.

Tassanilu UKA 2018-imi imm. 133 kiisalu UKA 2019 imm. 66 Partii Naleraq siunnersuutit taakkua
aamma qagileqqginnikuullugit.

Siumup anguniagaraa nunarput aningaasarsiornikkut imminut napitittoq pilersissallugu. Inuiaat
imminnut napatittut naparliinnanngitsut, nuna siuariartortoq, nunarsuarmioqatitsinnullu
unammillersinnaassusegartoq nammineq innuttaminit ingerlanneqartoq pilersissallugu.

Siumumiit takusinnaasatta ilagisimavaat, avammut aalisakkanik allanillu soorlu aatsitassanik
tunisassiornermi Naalagaaffiup inatsisitigut aaqqissuussinerisa gangarsuarli nunasiaateqarnerulli
nalaani  atuuttut ilaat “transfer-pricing”  aaqgissuussineq  danskit  nunasiaatimik
aningaasarsiorfiginerini  atorluarsimasaasa ilagisaat suli atorluarneqaqaluni ingerlasoq.
Taamaattumik Siumumiik isumagartuarsimavugut piffissanngorpoq piaarnerpaamik tamatumap
qulaajaaffiginegarnissaa, aaqqinnegarnissaalu. Siumumiit isumagarpugut pisuussutitsinnit
uumassusilinnit uumaatsuniillu avammut niuernitsinni tamakkiissumik
aningasarsiutiginninnissarput sulissutigiuartariagaripput, aporfiusartut piiarlugit aammalu nutaanik
aqqutissanik pilersitsisarluta. Allammi (nunaqavissuunngitsut) aningaasarsiornerat salliujunnaarluni
inuiaat kalaallit aningaasarsiorsinnaanerat pingaarnerpaajummat.

Allaammi  ullumikkut  suliffeqarfissuit ~ angisuut  ilaat  arlariinnik ~ nunami  allami
immikkoortortagarfeqartarput, soorlu Kalaallit Nunaatsinni suliffeqarfissuaategarlutik Danmarkimi
immikkoortortalimmik. Taassuunakkut suliffeqarefissuup nunatsinni suliffeqarfiutiminiik aalisakkat
nunatsinni aningaasartuutini matussusiinnarlugit imminut Danmarkimi immikkoortortaminnut
tunisarpai, taavalu Danmarkimiik nunarsuarmi akit naapertorlugit nunanut allanut tuneqgittarlugit
soorunami iluanaarutitalerlugit.  Tassaluuna  taanna iluanaarut  Kalaallit  Nunaata
annaasaqaatigisaripput qularnanngilluinnarparput. Naatsumik ogaatigalugu avammut niuernermi
Faktura tamakkiisumik 100 % akiligassartalerlugu Nunatsinniit nunamut tunitsivigineqartumut
ingerlanneqgartalerpat aatsaat nunatta avammut niuernera tamakkiisumik
aningaasarsiutigilissavarput. Tassalu aamma qujanartumik taannaavoq massakkut RAL-ip avammut
aalisakkanik assartuisarnermini suliffeqgarfissuarnut periarfissiissutigisimasaa aamma TV-kut siorna
paasissutissiissutigisagattaagaa.

Taamaattumik Siumumiik pissutsit tamakku allanngortinniarlugit siunnersuutigisarsimasagut

aallaavigalugit maanna  Naalakkersuisup  Kunngip  peqqussutaatigoorlugu inatsisitigut
ersarissaallunilu naleqqussaanera Siumumiik tamakkiisumik ilalerparput.

Siumumiilli Naalakkersuisumut apeqqutigerusupparput isumagqgarnersoq
Namminiilivikkiartornitsinnut ~ aqqutissaanersoq  Kunngip  peqqussutaatigut  immitsinnut
“pituttagattaarnerput” annertusaavigineqarneratigut?

Naggataatigut Siumumiit aamma apeqquteqaatigerusupparput ilumut Naalakkersuisooqgatigiit
tamarmiusut ina isumaqatigineraat. Tassami Naalakkersuisup sagqummiussai isumaqatiginagisut
Aningaasagarnermut Nunamullu namminermut Naalakkersuisup piviusunngortinnissaanut
pilersaaruteqarfiginagit allakkatigut ataatsimiisitaliamup ammasumik apuussiviginikuummatigut.

Aningaasagarnermut Nunamullu Namminermut Naalakkersuisoq Siumumiik 4. August 2021
aperaarput Nussuinermut akiliisitsisarnermut tunngatillugu suliassagarfiup malittarisassaanik
aamma aqunneqarneranik naliliinerit (tranfer-pricing) Naalakkersuisunit suliariniarneqarnersut.
Imatullu Siumut ullog 19. August 2021 akissuteqarfiginegarpoq, siulittaasoq issuaalaarpunga
“Pissutsit taaku tunngavigalugit naliliutaavoq, suliassagarfimmi malittarisassanik aqutsinermillu
naliliissummik suliarinninnissaq maannakkorpiaq pisariaganngitsoq”

Taamaammat assut Siumumiik kina upperissanerlutigu nalornissutiginera matumuuna
apuukkusupparput. Tassami Naalakkersuisut sinnerlugit qulaani allakkat pisimasagut ukualu
inatsisitigut saggqummiussai pitsaasut Siumullu tunngavianut sagqqummiussarisarsimasaanullu
naapertuutut Naalakkersuisup allap taakkua suliarinissaanut pilersaaruteqartogannginnera
takusinnaagatsigu. Tamannalu Siumumiit assut ilungersunartutut isumqarfigaarput.

Siumumiik taamatut oqaaseqarluta siunnersuutit sukumiisumik suliarilluarneqgarnissaat
siunertaralugu Aningaasagarnermut Akileraartarnermullu ataatsimiisitaliamut

ingerlateqqginnegarnissaat innersuussutigaagut.

Qujanagq.

